
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի սեպտեմբերի 20-ի «Ախտաբանաանատոմիական հետազոտությունների ցանկը, դրանց անցկացման և դրանց արդյունքները պետական մարմիններին և այլ անձանց տրամադրելու կարգը հաստատելու մասին» թիվ 1207-Ն որոշման N 2 հավելվածի  14-րդ կետի 3-րդ  ենթակետում «ազգային անվտանգության ծառայությանը» բառերից հետո լրացնել « , քննչական կոմիտեին» բառերը:
2.	Uույն որոշումն ուժի մեջ է մտնում պաշտոնական հրապարակման օրվան հաջորդող տասներորդ oրը։

Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2012 թվականի սեպտեմբերի 20-ի «Ախտաբանաանատոմիական հետազոտությունների ցանկը, դրանց անցկացման և դրանց արդյունքները պետական մարմիններին և այլ անձանց տրամադրելու կարգը հաստատելու մասին» թիվ 1207-Ն որոշման (այսուհետ՝ Որոշում) մեջ լրացում կատարելու անհրաժեշտությունը պայմանավորված է Հայաստանի Հանրապետության քննչական կոմիտեի (այսուհետ՝ Կոմիտե) գործունեության ընթացքում ի հայտ եկած մի շարք խնդիրների կանոնակարգման անհրաժեշտությամբ:
Մասնավորապես՝ ներկայումս որոշման հավելվածի N 2-ը սահմանում է, որ ախտաբանաանատոմիական հետազոտության վերաբերյալ տեղեկությունները և հետազոտության վերաբերյալ եզրակացությունը համարվում են բժշկական գաղտնիք և պահպանվում են Հայաստանի Հանրապետության օրենսդրությամբ, միաժամանակ սահմանելով այն անձանց և պետական մարմինների ցանկը, որոնց հաստատության ղեկավարի կողմից տրամադրվում են հետազոտության արդյունքները (պացիենտ կամ օրինական ներկայացուցիչ, ախտաբանաանատոմիական հերձման վերաբերյալ եզրակացությունը` նաև ընտանիքի անդամներին` վերջիններիս պահանջի դեպքում, ինչպես նաև օրենքով նախատեսված դեպքերում և կարգով` ոստիկանությանը, դատախազությանը, ազգային անվտանգության ծառայությանը, հատուկ քննչական ծառայությանը, դատարանին): 
Կոմիտեի քննիչների վարույթում գտնվող քրեական գործերով, հաճախ անհրաժեշտություն է առաջանում արագ և օպերատիվ կարգով ստանալ ախտաբանաանատոմիական հետազոտության վերաբերյալ  տեղեկություններ, ինչպես նաև հետազոտության վերաբերյալ եզրակացություն, մինչդեռ գործող օրենսդրությամբ սահմանված ցանկում Կոմիտեն հանդիսանալով նորաստեղծ պետական մարմին, ներառված չէ: 

2. Առաջարկվող կարգավորման բնույթը
Հիմք ընդունելով վերոշարադրյալը՝ առաջարկվում է համապատասխան լրացում կատարել Որոշման մեջ և Կոմիտեին ներառել պետական մարմինների ցանկում որոնց օրենքով նախատեսված դեպքերում և կարգով տրամադրվում են ախտաբանաանատոմիական հետազոտության վերաբերյալ  տեղեկությունները, ինչպես նաև հետազոտության վերաբերյալ եզրակացությունը:

3. Ակնկալվող արդյունքը
Ներկայացվող նախագծի ընդունմամբ Կոմիտեն ևս կներառվի պետական մարմինների ցանկում, որոնք օրենքով նախատեսված դեպքերում և կարգով ստանում են  ախտաբանաանատոմիական հետազոտության վերաբերյալ  տեղեկություններ, ինչպես նաև հետազոտության վերաբերյալ եզրակացություն:

«Հայաuտանի Հանրապետության կառավարության 2012 թվականի սեպտեմբերի 20-ի թիվ 1207-Ն որոշման մեջ լրացում կատարելու մաuին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա: 

«Հայաuտանի Հանրապետության կառավարության 2012 թվականի սեպտեմբերի 20-ի թիվ 1207-Ն որոշման մեջ լրացում կատարելու մաuին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում։

